
Die ewige Drie-eenheid

BD 662 - 11 November 1938

Wees jy steeds bewus van die groot barmhartigheid waarin jy jou bevind en bly altyd gewillig om jou opgelegde taak uit te voer en die Heer sal jou seën. Verneem dan vandag dat jy kortliks die Ewige Drie-eenheid moet verduidelik. (gespreek tot B .D = opm.v/d uitgever)

Dit is `n probleem wat u, as mens baie las besorg en tog so buitengewoon maklik te verstane is, want die Godheid is slegs alles in Een Wese. In Homself verenig die Wysheid, die Liefde en die Mag van die Wil. Wanneer daar van `n Drie-eenheid gepraat word, dan is dit steeds net die alomvattende begrip van die Liefde as VADER, die Wysheid as SEUN en die Wil as Heilige GEES. Want die Liefde van die VADER laat alles ontstaan wat is - vervolgens plaas die Wysheid van God dan al die geskapene op hulle korrekte plek en ken daarvandaan hulle bestemming toe en die Gees van die Wil bring dit heeltemal tot lewe en maak die bestaan daarvan veilig. Alleenlik so, dat alles in die een ewige onverganklike Godheid verenig is, omdat God van ewigheid af die alomvattende begrip is van alle Liefde, Wysheid en Mag, is die mees begryplike oplossing van die probleem te vinde, maar waaruit die mens vir homself gereeld `n verkeerde opvatting vorm en daardeur die verkeerde verklaring van die drie Godhede gee. Die lewende verhouding van die kind tot die VADER gee die korrekte uitleg baie maklik, dat God tog alles in alles is en dat daar geen enkele skeiding moontlik is nie, met die gevolg dat alles in God Self ook moet verenig.

Die mense met hulle ontoereikende begripsvermoë probeer ook menslike grense aan die ewige Godheid stel en skep in hulle eie gedagte `n vorm wat vir hulle die ewige Goddelike na eie goeddunke en denkbeelde, moet personifieer. Elke personifikasie van God is `n verkeerde opvatting, want `n Wese wat alles in Homself verenig en wat in Sy volheid van Lig en Krag nie voor te stel is nie, kan nie in `n persoon tot uitdrukking gebring word nie. Maar om die voorstellingsvermoë vir die mense moontlik te maak, het hierdie ewige Godheid Homself in `n mens beliggaam, sodat die uiterlike van Hom nou wel voorgestel kan word, wat nou as God se Seun vir die mensdom verstaanbaar geword het.  

In hierdie Seun van God het die Liefde en Wysheid, asook die Wil en die Almag verenig en wederom kan daar niks van mekaar geskei word nie. Deur die dood van Jesus aan die kruis, is die Mag van die dood gebreek, dit wil sê, dit het nou vir die mens moontlik geword om deur hulle eie wil die kwaad te kan oorwin. Die wil was tegelykertyd krag en so kom die Krag uit God van nou af ook die gewillige mens op aarde toe, om sy wil in daad om te sit en homself so te verlos. Hierdie Krag van die Heilige Gees is wederom `n uitstraling van die alles in Homself bevattende Godheid, maar nooit `n persoon op sigself nie. Om so 'n probleem met die verstand te wil deurgrond, sou maar net tot `n steeds groter dwaling lei, want u as mens, het vir uself iets gevorm wat juis te menslik was, wat die waarheid nie in die verste verte benader het nie, toe u die Godheid vir uself in `n drievoudige vorm probeer voorstel het.

Amen

Die geheim van die Drie-eenheid, God die VADER - God die Seun

BD 930 - 26 Mei 1939

Sien, My kind, (B.D.) Ek kyk in jou hart en sien jou wil om My te dien, tog mis Ek die geloof van jou siel aan die Almag van die goddelike Liefde, en so sal jy steeds aarsel, wanneer hindernisse jou weg versper, terwyl 'n onbeperkte geloof hierdie hindernisse vir jou uit die weg kan ruim, want wie My Liefde begeer, sal tog nooit deur My verlate wees nie, en as hy nou My hulp nodig het, sal dit hom steeds op alle gebiede te beurt val, en as jou hart na My soek, sal Ek dig by jou wees en alles wat die verbinding met My kind sou kon verstoor, ver van jou hou. Want Ek het siele nodig wat My vertrou. Ek het nog baie om vir jou te sê en is daarom, soos jou hart na My verlang, steeds gereed vir jou. Daarom, maak jou gedagte los van die wêreld en verneem die stem van Bo: 

Die geheimenis van die goddelike Drie-eenheid is vir die mens nog altyd soos `n klip gewees, waarop hy skipbreuk gely het. En daarom kom daar vandag wederom `n onderrigting na jou toe wat, sonder om twyfel te laat, in alle duidelikheid sal bydra tot die oplossing, en die probleem vir die denkende mens maklik verstaanbaar sal maak.

En dus sal die Gees uit God lewend word en sal die Lig helder en duidelik straal. 

Want die Godheid het medelye met die mensdom en poog om opheldering aan haar te verskaf oor elke onopgeloste vraag. Die mens is nie by magte om die volgende te begryp nie: Dat die Goddelike Homself in één WESE in alle volheid kan ophou, maar dat die suiwer Gees nie te skei is nie en die mees onwaardige wese in nouste verbinding staan met Hom; dat dus ook onder die ewige Godheid maar net hierdie onskeibare Gees verstaan kan word en alles wat uit Hom voortgekom het, Gees uit God is, maar net dat die gevoel om aan hierdie Gees te behoort, nie meer presies ingesien kan word nie en met gevolg dat hy homself afgeskei of verwyder het, desondanks tog steeds maar net uit God voortgekom het, dus altyd en ewig as oersubstansie van die geestelike uit God is. Wie hom bygevolg van die Godheid verwyder het, herken homself nie meer nie, maar bly tog wat hy is, maar wie die verbinding soek met Hom, sy gees bemerk dat hy behoort aan hierdie Godheid en is dus bewus van homself. En nou sal u kan begryp dat die misterie van die Drie-eenheid van God homself as volg laat verklaar.

Die Liefde van God het Haarself aan die mense bekend gemaak as VADER, dus as Oorsprong van die mensdom. Die Liefde het die skeiding van die mensdom en die VADER, wat haar verwek het, oorbrug en Haarself beliggaam in een Mens, Wie se Gees ingesien het dat Hy aan God behoort en wat dus as gevolg daarvan één was met die goddelike Vadergees. En die mens Jesus was derhalwe slegs suiwer uiterlik `n aparte Wese, die Gees was egter van God. Die oorspronklike verhouding was tot stand gebring, die Gees het Haarself herken en bygevolg was God in alle volheid in Hom, wat tot woning van God op aarde geword het om vir die mensdom sigbaar te wees. 

Die Godheid wat met die menslike liggaam verenig het, het as gevolg daarvan sigbaar geword, om die mense die afstand te laat sien wat hy self geskep het. Die goddelike Liefde het dus werksaam geword en het die Goddelike Wysheid nou netso in die hart van die Elohimmens gelê. Want Sy Gees was immers één met God en moes Haarself derhalwe ook in alle Wysheid bevind het en Haarself van alle goddelike Krag kon bedien - die Wysheid van God moes Haarself uiter deur die mond van een Mens en dus was al die werksaamheid van Jesus op aarde, die werksaamheid van God deur die Menseseun, egter nie so dat `n tweede wesendheid homself daardeur geuiter het nie. En die begrip God die VADER - God die SEUN kan nie anders uitgelê word as dat die Vadergees van ewigheid Haarself deur die mond van `n mens geopenbaar het nie, dus dat God, die SEUN dieselfde is as God, die VADER, en vir die mens alleenlik verstaanbaar geword het deur Jesus Christus, wat in Homself die afskeiding van die Vadergees oorwin het, juis deur die insig van die eenwording van die ewige Liefde.

"Niemand kom tot die VADER behalwe deur My nie". Is dit wel eenvoudiger te verklaar as dat elkeen wat homself met die VADER wil verenig, eweneens moet insien dat die goddelike gees in homself onskeibaar verbonde is met die Vadergees en dat elkeen hierdie weg moet vind en daarom die goddelike Verlosser in alles moet navolg, wat Sy lewe vir diegene geleef het wat net soos Hy na die VADER verlang. Dit is op geen andere manier moontlik nie, as maar net deur die navolging van Jesus, wat as Menseseun die voorbeeld gegee het, dat die gees uit God slegs moet insien dat hy aan die Vadergees behoort en dat daar dan geen versperrings meer sal bestaan wat hom van die VADER skei nie. 

Amen

Jesus Christus – God se Seun

BD 2452 - 20 Augustus 1942 

Die goddelikheid van Jesus is so dikwels die strydvraag, dat die mense wat in Hom as God se Seun glo, ondergesit word in beantwoording. Hierdie vraag kan maar net akkuraat beantwoord word vir die mense wat vas in die geloof staan, want aan hulle kan die goddelikheid van Jesus goed uitgelê word, terwyl die ongelowige mense geen begrip daarvoor kan opbring nie, waar hulle nóg die aanwesigheid van `n wyse, almagtige en liefdevolle Godheid, nóg Haar werksaamheid erken. En so sal dit vir hulle ook onbegryplik bly dat God Haarself, dit wil sê Sy Gees, kan uitstraal op die mense en ook netso op alles wat wesenlik is wat uit Hom voortgekom het. Hulle begryp ook nie dat daar tussen die Skepper en Sy skepsels `n samehang bestaan wat nooit ofte nimmer beëindig kan word nie. Hulle begryp ook nie dat hierdie Godheid, wat altyd en alomteenwoordig is, Haarself ook in algehele volheid in `n menslike vorm kan laat ophou nie, dus dat `n mens as gevolg daarvan deurstraal kan word met Sy Liefde, en deurstroom met Sy Krag nie. En dat hierdie mens dan in homself soveel goddelikheid bevat, dat ook sy hele Wese deurdrenk is met die Gees van God en dat sy waarlik goddelike wese Hom nou tot `n kind van God laat word. En dit sal vir hom steeds onbegryplik bly, solank hy homself afsydig opstel teen die leer van die Christus, dit wil sê solank hy nie die weg gaan wat Christus op aarde gegaan het nie, die weg van die liefde, want die wysheid kom slegs deur die liefde.

Die mens wat in liefde werksaam is, sal dit dadelik verstaan, hy het geen verdere uitleg nodig nie, omdat die Krag van God, Sy Gees, al in hom werk, omdat hy homself in die stroomkring van die uitstraling van die Goddelike Liefde bevind en dat die gevolg van die uitwerking van `n lewe in ware liefde ook vir hom begryplik sal wees. Jesus Christus het egter op aarde so 'n lewe in liefde gelei en as gevolg daarvan het Hy Homself ook midde in die uitstraling van God se Liefde bevind. Hy was omring deur God se oneindige Liefde, Hy was deurstraal deur Sy Gees, en `n sterk Wil het Hom deurstroom. Maar Liefde, Gees, Krag en Wil is die Wese van die ewige Godheid. Dus het Jesus ook net soos God geword, Hy was Sy Ewebeeld, Hy was Self `n Goddelike Wese, Hy was die Seun van God, wat nie meer as `n aparte wese beskou kon word nie, maar volkome één was met Sy VADER van ewigheid, wat die byeenhoort van Hom met Sy VADER ingesien het, die algehele aaneensluiting met Hom nagestreef het en al die vereniging op aarde deur Sy lewe in liefde gevind het.

Amen

"My VADER en Ek is één"

BD 3465  - 30 en 31 Maart 1945

My VADER en Ek is één. Hierdie woorde moes Ek tot die mense spreek wat nie kon begryp dat die Liefde, die ewige Krag wat skep, waaruit alles voortgekom het, in My was en My dus in staat gestel het om dieselfde te doen wat die VADER, die Voortbringer van alles wat is, kon volbring. Ek wou die mense die Krag van die Liefde wat in My werksaam was, bewys, en Ek wou dit vir hulle duidelik maak dat hierdie Krag die Oerkrag is, wat alles laat ontstaan het en dat hierdie Krag werksaam is in `n mens wat die Liefde in homself het. Want die VADER as die ewige Liefde verbind Haarself met elkeen wat haarself tot liefde omvorm het en is dus één met Hom. Die Oerkrag verenig Haarself weer met dit wat as Kragstroom van Haar uitgegaan het en bygevolg is die mens wat tot die liefde gekom het, nie meer van Haar geskei nie. En dus sal ook die Krag in haar hele werksaamheid tot uitdrukking kom waar die vereniging met die VADER plaasgevind het en die mens wat deur die ewige Liefde vervul is sal magtig wees, hy sal sy Mag en Krag kan gebruik en dinge volbring wat buite die menslike vermoë lê - hy sal in staat wees om wonderwerke te verrig, netsoos ook Ek oor die Krag beskik het en Haar aangewend het om die mens die Krag van die Liefde te bewys.

Ek wou vir die mense die Mag van die liefde aanskoulik gemaak het om hulle aan te spoor om in die liefde werksaam te wees, om hulle te beweeg om My na te volg en eweneens die vereniging met die VADER na te streef. Maar die mensdom het dit nie begryp nie, want haar gees was verduister deur die liefdeloosheid en die duisternis van gees kon nie anders opgehef word as deur werke van liefde nie, want geestelike helderheid vereis dat die Krag van God se Liefde met strale moet deurdring, maar dat dit slegs daar geuiter kan word waar liefde beoefen en beleef word. Geestelike helderheid is egter Lig, geestelike helderheid is Wysheid wat gebore is uit die liefde. Bygevolg is Lig en Krag één, wysheid en liefde kan nie voorgestel word sonder mekaar nie, net soos wat die VADER nie sonder die Seun bedink kan word nie. Die liefde as Krag verwek en Wysheid as die uitstraling daarvan, as Lig wat geen donkerte meer laat opkom nie. En Goddelike Wysheid moes My Wese vervul het toe Ek as mens op aarde gewandel het, omdat die Krag van die Liefde in algehele volheid My liggaamlike omhulsel binnegestoom het en dit geskik gemaak het om wonderwerke te verrig.

Maar die mense sal dit nie begryp nie, voordat hulle nie self tot liefde geword het nie en die Krag van die liefde in hulleself kan voel nie. Die innigste verbinding kan hulle met God hulle VADER van ewigheid binnegaan, hulle kan één wees met hulle hemelse VADER, die ewige Liefde, netsoos Ek één was met Hom, as hulle maar in liefde lewe en hulleself daardeur gelyk maak aan die ewige Liefde, die Oerkrag van Wie hulle eens self uitgegaan het. Om deur die ewige Liefde deurstraal te wees is geluksaligheid wat met niks te vergelyk is nie, om wetend en magtig te wees en die wete dat die Mag regstreeks van God ontvang word en geen skeiding te voel van die VADER nie, Wie se Liefde alles na Sy eie gebied trek wie homself nie teen Hom verset nie. Hierdie geluksaligheid is so oorweldigend dat die sterflike mens nie die vermoë het om haar te kan verdra nie. Tog kan hy Haar nastreef in die wete dat die VADER hom na Haarself toe sal bring in die geestelike ryk, as hy die vereniging met Hom binnegegaan het op aarde.

Maar My lewenswandel op aarde moes vir die mense die Krag van die liefde aanskoulik maak, hulle moes die betekenis daarvan leer begryp om My lewenswandel self as voorbeeld te neem en net soos Ek, die VADER, die ewige Liefde, as doel van hulle lewe op aarde kies. Die vereniging met God het al op aarde plaasgevind, in haar sigbare uitwerking vir die mense, wat sonder enige liefde was en daarom sonder Lig, dit wil sê onwetend. Ek wou hulle te hulp kom en hulle die weg wys: hoe om uit die donker van die nag in die helder Lig van die dag te stap. Ek het hulle onderrig en aan hulle die gebod van die liefde gegee. Want God was in My en dus ook Sy Wysheid. Ek was één met My VADER, vir die mensdom onbegryplik, Ek was met Hom versmelt vir ewig, want alles keer na die ewige Liefde terug wat self in liefde verander het. Amen

"Wie My sien, sien die VADER"

BD 3621 - 6 Desember 1945 

Wie My sien, sien die VADER, want die VADER en Ek is één. Ek het die mense die woord gebring, maar hulle het dit nie herken as God se woord nie, as uiting van Sy oneindige Liefde vir Sy skepsels nie, hulle het dit beskou as die woord van `n mens, deur My aangebied uit Myself, omdat hulle in die donker was en hulle niks geweet het oor die werksaamheid van God in die mens nie - en dus kon hulle die stem van God nie meer self verneem nie, wat vir hulle `n bewys sou wees van die teenwoordigheid van God, vir Sy werklike bestaan en Sy nuwe verbinding met die mense. Maar Ek wou vir hulle hierdie wete teruggee, Ek wou hulle vertroud maak met die Krag van die liefde en die geloof, sodat hulle self van hierdie teenwoordigheid van God voelbaar bewus kon word wanneer hulle My leer ter harte sou neem. Ek het as Bemiddelaar na hulle toe gekom, deur God gestuur om in Sy opdrag die mense wat van goeie wil was, Sy woord te verkondig.

Die VADERGEES van ewigheid het in My gebly om openlik deur My werksaam te wees. Wat Ek gespreek en wat Ek gedoen het, was Sy werk, Sy Wil, Sy Krag en Sy Liefde. Ek was maar net die vorm waardeur God Homself geopenbaar het, omdat Sy aanwesigheid vir die mense wat hulself in `n diep geestelike duisternis bevind het, andersins onverdraaglik sou wees En die VADERGEES omhulde was eweneens van Hom af, want alles in My het gestreef na die bereiking van die VADERGEES, ofskoon dit `n sterflike omhulsel was, net soos by elke ander mens. Maar dit het onsterflik geword deur die Gees, wat in Hom was. Ek was die mens Jesus, maar slegs volgens die uiterlike vorm, want alles in en van My was vergeestelik deur die Liefde, Dit was verenig met die ewige Liefde van Wie Ek nie geskei kan word nie, gebonde vanaf ewigheid.

God as Gees is nie vir die mense sigbaar nie, maar in My persoon het Hy Haarself vir hulle sigbaar gemaak, Hy het My liggaamlike kleed aangeneem en Haarself hierin aan die mense vertoon, Haarself laat sien as Wysheid, Liefde en Almag. En My werksaam wees op aarde het diegene wat in My geglo het, die goddelikheid bewys, deur wonderwerke wat slegs vir God moontlik was en wat My Wil kon verrig, omdat God in My was en Sy Wil wat My dus deurstroom het, Sy Wysheid en Sy Krag was. En so het daar dus geen skeiding meer tussen God en My sterflike omhulsel bestaan nie, sy het één geword met Hom, Hy het haar heeltemal vervul, Hy het Self op die aarde in My uiterlike vorm gewandel, wat slegs `n werk van Sy Liefde was, om die mense nader na Haarself toe te bring.  

En Ek het hulle Sy woord gebring - Hy het Self deur My die ewige Woord gespreek, het vlees aangeneem om Haarself vir die mense te laat hoor. Want hulle was nie meer op hoogte van die geheimenis van die ewige Liefde nie, die VADERGEES van ewigheid, Wie se woord die verbinding tot stand gebring het met die mense. Hulle het nie meer die Krag van Sy woord geken nie, wat alles na Haarself trek wanneer sy werksaam word by die mens - hulle het nie geweet dat elke mens in staat was om die goddelike woord in homself te verneem nie, as hy homself vorm volgens God se Wil tot liefde om die goddelike Liefde in homself te kan opneem nie. En daarom het God Self na die aarde toe gekom en Hy het hulle weer die wete gebring dat die mense verlos moet word uit hulle duisternis. 

En die mense het Hom nie herken nie, hulle het My as mens gevolg, terwyl Ek die goddelike in My gedra het. En Ek moes dit laat gebeur om hulle wil nie onvry te maak nie. Ek het hulle die woord gebring, maar hulle het dit nie aangeneem nie en hulle het Hom nie in My herken nie, wat My geheel en al vervul het - hulle het My gesien, maar nie vir God in My nie. Wat Haarself nie vir hulle oë verberg het nie, inteendeel, tekens en wonderwerke verrig om die blindes siende te maak. Maar aan die gelowiges, aan hulle het Hy Homself in Sy Liefde, Wysheid en ALMAG openbaar: En hulle het Hom sien opvaar na die hemel in alle glorie, hulle het Sy omhulsel voor hulle oë gesien vergeestelik en in stralende Lig hoër styg in die ryk wat hulle Vaderland van ewigheid af was.

Amen

Dwaalleer oor die Drie-eenheid

BD 5389 - 11 Mei 1952 

Die goddelike Drie-eenheid het vir die mense tot `n volledige vals begrip geword en dit deur die verkeerde voorstelling van `n Godheid in drie persone.

So 'n uitleg is vir elke denkende mens onaanneembaar, dus word dit sonder om na te dink aangeneem of afgewys, terwyl `n korrekte uitleg deur elke mens aangeneem kan word, omdat hy die Wese van die ewige Godheid aanskoulik maak en aansienlik daardeur kan bydra om die geloof in God weer tot lewe te bring. Die Godsbegrip het vir die mense al so onduidelik geword dat hulle byna nie meer in staat is om te glo nie, en as hulle die Godheid ook nog as drie persone moet verstaan, raak die begrip steeds meer verward en word die geloof wankelrig, en met reg, want om aan `n driepersoonlike God te kan glo, moet die verstand volledig uitgeskakel word. Maar God het die mens die verstand gegee om dit te beoordeel wat hy moet glo. Die verstand kan egter met goddelike ondersteuning, dit wil sê deur die Gees van God, `n Godheid baie goed herken, wanneer die leer daaroor, volgens die waarheid aan hom voorgehou word. Dan sal die denke van die skerpste verstand homself ook nie verweer om nie daarmee in te stem nie.

Maar hierdie waarheid het een Wese van God op so `n manier openbaar, dat die Liefde, Wysheid en Krag in Haarself verenig het, dat die een nie sonder die ander voorgestel kan word nie - dat die Liefde die oerbegrip is uit Wie die Wysheid voortgekom het en beide saam `n uitwerking het deur die Krag van die Wil. Die Liefde is die skeppende entiteit waaruit alles voortkom, Sy is die Krag waardeur alles ontstaan het, maar wat nie sonder `n bepaalde plan of willekeurig skep nie, inteendeel werksaam is met die Wysheid van God. Wat God se Wysheid as goed en korrek insien, voer Sy Wil uit wanneer die Liefde Hom daartoe motiveer. Dit is die begrip van `n hoogs volkome Wese. Want Liefde, Wysheid en Almag is die bewys van `n volmaakte Wese, wat nie meer oortref kan word nie. Liefde, Wysheid en Almag is bewyse van goddelikheid, dit gee die mense `n begrip van die wesenlike bestaan van die ewige Godheid, maar nooit is dit drie verskillende goddelike persone wat in een Wese verenig is nie.

Die verkeerde leer van die drie-enige God het baie daartoe bygedra dat die mense ongelowig geword het, omdat so 'n voorstelling instinktief afwysing tevoorskyn moet roep en daardeur word die barmhartigheid van die gebed nie gebruik nie, dit wat ernstig (na waarheid) soekende mense opheldering sou kon gee, want die doel van die aanroep was vir hulle twyfelagtig, Dit was vir die mense `n vreemde idee om tot drie persone te moet roep wat vir hulle as één God geloofwaardig moes wees. Daar is groot verwarring aangerig. Dit was `n duidelike invloed van die Satan, wat steeds die waarheid probeer verdoesel, die Wese van God te versluier en God Self vir hulle tot `n vreemde te maak. Dat hierdie dwaalleer ook aangeneem was, getuig van die verduisterde geestelike toestand van diegene wat heeltemal sonder Lig is, dat hulle ook geen vermoë besit om te oordeel nie en daarom goeie werktuie in die hande van die Satan is, om hierdie leer uit te brei en daardeur die geloof op `n manier in gevaar te bring, soos wat dit selde deur `n dwaalleer gedoen is. Want om te kan glo in één God as hoogs volmaakte Wese, moet die Wese Homself ook aan die mense so bekend maak, dat hulle Sy volmaaktheid kan insien, ook moet die verstand van `n mens wat na die waarheid soek, kan klaarkom met begrippe, anders sou daar geen rekenskap van hom geëis kan word nie. 

God is nie tevrede met `n blinde geloof nie. Hy vra nadenke om `n standpunt in te neem teenoor elke leer, omdat die geloof net dan lewend kan word wanneer dit tot `n innerlike oortuiging geword het. Maar waar hierdie moontlikheid van die begin af uitgesluit word, waar `n verkeerde leer aan die mense voorgehou word om dit onvoorwaardelik aan te neem, kan daar dan slegs `n blinde geloof verlang en bereik word, wat vir God geen waarde het nie, wat eerder skadelik is vir die siel, in die besonder dan, as die beeld van God wanvoorgestel word en die liefde vir Hom nie daardeur ontsteek word nie, wat absoluut noodsaaklik is om salig te word.

Amen

God se Gees in die mens wat Jesus navolg

BD 5577 - 14 Januarie 1953 

U mense sou vol van die goddelike Gees kon gewees het as u geleef het volgens Jesus se leer. Hy was as mens nie anders as u nie, Sy lewe was alleen maar `n stryd en worsteling teen die begeerte, wat Hy net soos u ervaar het, maar wou onderdruk uit liefde tot My. Sy lewe was `n lewe van liefde tot die naaste van wie Hy geweet het dat hulle in nood verkeer en wie Hy wou help, wat Hy volbring het. U, mense, sou dit ook kon volbring as u ernstig sou wees om My Self in alle volheid in u op te neem.

Sy Siel het wel uit die ryk van die Lig gekom, maar Hy het Homself nie as sodanig herken, voordat My Liefdesgees deur die mens Jesus gestroom het nie. Soms het My Gees wel deur Hom gespreek, dan het die mens Jesus op bonatuurlike wyse gespreek en het die mense verstom laat staan. Maar sodra My Gees Homself weer verberg het, het Jesus Self net so mens gevoel soos u en Sy soms hoogs helder geestestoestand het Hom verward en bang gemaak, Hy was in Homself gekeer, maar het altyd na My in innige liefde gedraai, om aan Hom Sy taak op aarde te verduidelik. Die mens Jesus moes worstel met al die kragte wat teen Hom was. Hy moes alles meemaak en deurstaan wat `n mens maar kan deurgaan, want Hy het vir u mense die weg vooruitgegaan wat u ook sal moet doen en kan gaan met Sy hulp. Vir Hom het Ek met die Krag van My Liefde gehelp, waarna Hy voortdurend gevra het en vir Homself verwerf het deurdat Hy `n liefdevolle lewe geleef het. En hierdie ongewone toevoer van liefdeskrag het Hom in staat gestel om die verlossingswerk te volbring.

Ook u, mense sal die ongewone kan volbring as u self deur werke van liefde vir u die Krag van My Liefde u eie sou wou maak, maar die wil, wat in die mens Jesus buitengewoon sterk ontwikkeld was, ontbreek by u, egter net as gevolg van die liefde wat Hy in Homself tot volle wasdom gebring het. Sy Siel het, as siel van die Lig, die groot geestelike nood van die omgewing gevoel, daarom was Sy wil om te help so sterk en het die mens Jesus gedryf aan om in liefde werksaam te wees. Ook u, mense, sien die nood om u, geestelike en aardse nood, en as u sou wou help, sal u ook die Krag gegee word, want met die wil word rekening gehou. En ook u sou vol van die goddelike Gees kan wees, omdat elke liefdesdaad vir u die Krag van My Liefde sou gee en u dus in My Gees werksaam sal word.

Die navolging van Jesus sou waarlik nie van u, mense, verlang word as dit nie vervul sou kon word nie. Want steeds weer moet die klem daarop gelê word dat Jesus, as mens, Sy weg op aarde gegaan het en dat alle goddelike eienskappe Sy beloning was wat Hy as mens verwerf het, dat dit nie die Godheid was wat Hom oortuig het watter lewensweg Hy moes gaan nie, maar dat die Mens Homself aan die Godheid moes onderwerp - begryp dit goed: Dat die liefde van die mens Jesus My daartoe geneig het om onbeperkte Liefde weg te gee, omdat Ek magteloos teen die liefde is, omdat Ek SELF die LIEFDE van ewigheid af is. 

Die mens Jesus, het My beheer met My Self, Hy het gedoen wat Ek Self moes doen, wat My Oerwese verlang het – om die Krag van die Liefde werksaam te maak. En elke mens wat in die liefde werksaam is, dwing My om My Self weg te gee. Maar hierdie dwang is die mees gelukkig makende gevoel vir My, wat Ek steeds sou wou skenk, maar slegs volgens My wet van ewigheid kan skenk, waar liefde vir My is. Die liefde moet die wese met My verbind, dan sal dit vervul word met My Gees, met die Krag van My Liefde en dan kan die werke in en met My plaasvind, dan het die mens die weg van die navolging van Jesus gegaan wat lei tot die vereniging met My.

Amen

Die Christusprobleem - Drie-eenheid

BD 7001 - 24 Desember 1957  

Alle engele het hulleself diep neergebuig voor die Heer, wat neergedaal het na die aarde. Want daarmee het hulle geweet dat `n verlossingsdaad begin is vir die gevalle geestelike, omdat die oneindige Liefde van God Sy skepsels, wat in die diepte vertoef het, self te hulp gekom het. Die geestelike wat by God in die ligwêreld gebly het, was vol liefde vir die gevallenes en net so het hulle aan God hul diepste liefde bewys en hierdie liefde het steeds vuriger geword hoe meer hulle verstaan het watter werk van barmhartigheid vir die gevallenes volbring sou word. Want hulle het geweet van die diep kloof wat oorbrug moes word, sodat die gevallenes weer opgehef kon kom.

En een Siel, een oergeskape engelgees, het Haarself aangebied om hierdie brug te bou. Sy bied Haarself vir God aan om as die ewige Liefde genoegdoening te verskaf vir Haar gevalle broers, vir hulle eens begane misdryf teen Hom. Die liefde van hierdie Siel voor God en voor die broers (en susters) wat in die diepte vertoef het, was so groot dat Sy gepoog het om hulle weer saam te verenig, en die Liefde wat Haar besiel het, was God self. En toe hierdie Siel van die Lig Haarself op aarde beliggaam het in die kindjie Jesus, het die ewige Liefde dus Self afgedaal na die aarde toe en het God dus "mens" geword. En wederom moes die menslike omhulsel haarself deur haar weg op die aarde vergeestelik, sy moes, te midde van `n duistere omgewing, haar lig laat skyn wat in Hom straal, en moes haarself deur `n lewe in liefde volledig met strale laat deurdring deur die ewige Liefde. En dus vind die vergoddeliking daardeur plaas sodat alles by die mens Jesus tot liefde word - en dus word JESUS "God". 

Die menswording van God in Jesus kan nie anders duidelik gemaak word as dat Sy Self as die ewige Godheid, die Liefde, - in die mens Jesus gemanifesteer het, omdat Sy, as na die aarde neergedaalde Ligsiel, Haar menslike omhulsel deur die liefde so gevorm het dat God hierin woning kon neem, wat by `n liefdelose sondige mens nie moontlik sou gewees het nie. En so is die eenwording van Jesus en God eweneens net so te verstaan as die volledige vergoddeliking van die mens Jesus deur die liefde.

God het Sy Seun na die aarde gestuur. Hierdie woorde moet vir u `n bewys wees dat die Siel van die mens Jesus van "bo" was, dat Sy Haarself, as `n hoogste Liggees, aangebied het vir `n missie op aarde, maar dat die God Self, die ewige Liefde, in Hom ten uitvoer gebring is, dat die Liefde die verlossingswerk volbring het, die Liefde die sondeskuld verdelg het, die Liefde vir die gevallene redding gebring het uit sonde en dood. Maar vir u, mense is die begrip "liefde" nog onbegryplik, omdat u uself nog nie tot liefde gevorm het nie. En so lank ook sal die menswording van God nie vir u te verstane wees nie, en woorde is nie in staat om u opheldering daaroor te verskaf nie, solank die liefde in uself nog nie ontsteek is om u gees te kan verlig nie. 

Maar u sal u nie in "God" en "Jesus (Jesus Christus) " twee wesens mag voorstel nie, u mag nie van die VADER en die Seun in kombinasie met die HEILIGE Gees in die sin spreek nie, soos wat u self tot nou toe die drie-eenheid van God voorgestel het nie. God en Jesus (Jesus Christus) is een en die Krag van die Gees straal van hierdie eenheid uit, omdat Sy weer, onafskeidbaar, tot haar Wese behoort, omdat God Liefde, Wysheid en Krag is, iets Geestelik, wat niemand in staat is om te sien nie. Maar in die mens Jesus het die ewige Godheid Haarself gemanifesteer en word vir Sy vir SY geskape wesens `n sigbare God. En alle engele in die hemel roem en prys Hom, wat na die aarde neergedaal het uit liefde vir al Sy skepsels wat verlang het om Hom te sien. En Hy open vir almal die poorte na die ewige geluksaligheid.

Amen

Die probleem van die Drie-eenheid

BD 7117 - 11 Mei 1958 

Die goddelike Drie-eenheid is een van vele probleme wat te moeilik gemaak word om op te los deur `n totaal verkeerde voorstelling. Die eenvoudige, vir alle mense begryplike uitleg word daarom nie aangeneem nie, omdat die denke van die mense verward is deur begrippe wat vir die menslike verstand nie te verstane is nie, maar juis daarom as onaantasbaar gehandhaaf word en die nadenke daarvan die mense selfs verbied word. Maar die probleem sal maklik te begryp en verklaarbaar wees vir elke mens wat die "menswording van God" in Jesus begryp, wat die Wese van God nie probeer personifieer nie, wat die alles vervullende Gees as "God" sien en vir wie dit begryplik is dat die nie voor te stelbare Godheid Self gemanifesteer het in Jesus om vir die wesens wat deur Hom geskape is `n "sigbare" God te kan wees. Hulle sal dus ook nou geen verkeerde voorstelling meer hê van die begrippe: Vader - Seun - Gees nie, want vir hulle bestaan daar maar één Wese, wat in Homself Liefde, Wysheid en Krag verenig. 

Die Liefde laat alles ontstaan en is derhalwe die Verwekker, die VADER. En uit Hom het ook die "Seun" voortgekom in Wie die VADER Homself gemanifesteer het. Maar die Seun is ook die "Wysheid", want slegs die Liefde is van die Vuur waaruit die Lig straal - die Liefde en Wysheid kan bygevolg nie van mekaar geskei word nie, netsoos VADER en Seun één is. En wederom is die Liefde ook Krag, wat Haarself egter steeds alleen in hoogste Wysheid uiter. Die Gees uit God is Sy voortdurende uitstraling van Liefde, wat al die nog onvolmaakte help om hulleself uiteindelik te voltooi. Daar kan dus steeds maar net één Wese as God die Vader, die Seun en die Gees verstaan word; één Wese, Wie se alomvattend begrip Liefde, Wysheid en Krag is.

Dat die Wese Self in die mens Jesus gemanifesteer het is nog geen rede om nou uit die Godheid `n tweevoudige Wese te maak wat apart aangeroep kan word nie en dan by die tweevoudige Wese nog een as Gees toe te voeg nie, wat wederom aangeroep word deur iemand wat nie self deur die probleem heen worstel nie, maar eenvoudig aanneem wat onverligte denkers predik. En dat dit die geval is, word bewys deurdat dit vir baie mense nie moontlik is om na Jesus Christus die VADER aan te roep nie, dat hulle meestal nie kan begryp dat God Self vir hulle slegs in Jesus Christus te bereik is nie, dat die drievoudige, verskillende aanroep steeds net tot één Oor deurdring, dat die ewige Godheid nie verdeel kan word nie, dat Sy Haarself in Jesus (Jesus Christus) aan die mense leer ken, wat nie in staat is om die ewige alles omvattende en vervullende Gees te begryp nie. 

Die begrippe Vader Seun en Gees gee mense wat nog geen gewekte Gees het nie, aanleiding om u gedagte en gebede steeds nog in verskillende rigting te stuur. U roep God die VADER aan, u roep na Jesus en u roep ook die Gees aan dat Hy tot u mag kom. Maar u sal net dan korrek bid, wanneer hierdie Drie één begrip vir u geword het, wanneer u slegs één Wese sal aanroep, wat in Homself die Liefde as die VADER, die Wysheid - die Seun en die Krag - die Gees verenig en u dan ook eers die probleem van die drievoudigheid van God korrek opgelos het.  

Want ofskoon die leer oor die "Godheid in drie persone” uitgebreid is met die toevoeging: hierdie drie is één, is hierdie leer tog `n groot misleiding vir die mense, wat tot verdere verkeerde menings uitwerk. Want juis in die aanroep van God in Jesus lê `n buitengewone Krag, wat egter verlore gaan vir u wat nog onder verkeerde voorstellings gebuk gaan en waarvan u nie in staat is om u daarvan los te maak nie. `n Ernstige nadenke daaroor sou vir u en u insig wel baie nuttig wees, maar dit laat u na, omdat u slawe geword het, terwyl die volledige vryheid egter deur God aan u geskenk word. Maar u sou hierdie geestelike vryheid van u moet gebruik, en God Self sal u waarlik ook help dat u denke helderder sal word, want Hy is Self die Lig en Hy wil ook almal van Lig voorsien wat na Lig verlang. 

Amen

Begrip vir geestelike probleem van Menswording

BD 7511 - 30 Januarie 1960

Die probleem van die menswording van God in Jesus Christus kan aan elke mens duidelik gemaak word, wanneer hy die onderrig van My woord wat aan u gestuur is uit die hoogte, vir homself bedien. Maar of dit begryp sal word, is afhanklik van die wil van diegene wat onderrig word, van sy sielsrypheid, van watter graad sy liefde is wat hom die korrekte begrip sal gee. Want die kennis wat hy aanneem, is nie deurslaggewend of hy tot die probleem sal deurdring nie, maar wel die bereidheid van sy siel, wat `n sekere voorbereiding moet hê om homself positief te kan instel teenoor die goddelike Verlosser Jesus Christus, wat My in alle volheid bevat het toe Hy op aarde gewandel het. En hierdie voorbereiding van sy siel word tot stand gebring deur die liefde, wat gelyk is aan `n helder Lig wat die siel deurstraal en verlig.

Om die menswording van God duidelik te maak is die opwekking van die gees nodig, beide van hom wat onderrig asook van hom wat onderrig moet word, want `n mens by wie die gees nog nie gewek is nie, is ook nog heeltemal blind, en hy sou dit nooit verstaan nie, selfs wanneer dit volgens waarheid aan hom uitgelê sou word. Daarom is daar onder die mense ook so weinig begrip aan te tref vir die probleem, asook vir die verlossingswerk van Jesus Christus, omdat maar weinig mense in staat is om self `n korrekte voorstelling daarvan te maak, juis omdat die gees nog nie by die meeste gewek is nie.

En so beskou die meeste Sy menswording slegs vanuit die oogpunt dat Ek die mens Jesus vermoëns verleen het wat Sy ongewone werksaamhede moontlik gemaak het. Hulle sien dus Jesus slegs as mens met hoë etiese mikpunte en ongewone vermoëns, maar dat die ewige Godheid Haarself in hierdie mens ophou, is vir hulle onbegryplik en daarom ook nie geloofwaardig nie. Daarom sal hulle self ook meestal onder "Jesus Christus" en "God" twee begrippe voorstel, waaruit dan die verkeerde leer van een Godheid in drie persone ontstaan het, wat ook nie so maklik verkeerd bewys kan word nie, omdat opwekking van die gees `n voorvereiste is vir die korrekte begrip en dit weer slegs gewek kan word deur `n lewe in liefde - maar die liefde is verkoel onder die mense, netsoos wat dit duidelik sigbaar sal wees in die laaste tyd voor die einde. En tog is die korrekte begrip so nodig om uself as mens heeltemal aan Jesus (Jesus Christus) oor te gee, om My in Hom te herken en te erken en om daardeur die sekerheid te hê om die ewige lewe te bereik, want: "Wie in My glo, het die ewige lewe"

Daarom moet die mense eerstens hulle bes doen om in die liefde te lewe, dan kan My suiwer Woord, wat die mense in My Naam verteenwoordig, aan hulle gestuur word en dan sal elke probleem maklik opgelos en verstaanbaar wees. En die liefde op aarde is maar swak ontvlam, daarom word daar ook soveel dwaling verdedig, daarom is daar soveel onbegrip te vind, desnieteenstaande die aanstuur van die suiwer Waarheid van bo. Want as die vlammetjie van die liefde nie die menslike hart eers verlig nie, kan die waarheid geen vastrapplek kry nie, en is dit dan vir die mense net so onbegryplik as verkeerde leerstellings wat probeer om al hierdie probleme op `n verkeerde manier op te los. Die mens kan dan ook nie die waarheid van dwaling onderskei nie, wat egter vir hom maklik sou gewees het as hy `n gewekte Gees gehad het, wanneer hy deur `n lewe in liefde in staat sou wees om die stem van sy gees in homself te hoor, wat sy denke dan sou open en korrek lei. 

Steeds is dit die liefde wat beslissend is en steeds sal `n mens wat in die liefde leef, ook volledige begrip vind vir alles wat daarmee saamhang, maar sonder liefde sal hy blind wees in die gees en die helderste onderrigting sal geen nut hê nie, omdat hy dit nie kan verstaan nie. Doen daarom eers u bes om `n lewe in liefde te lei, en begeer dan die waarheid, en dan sal sy helder en verstaanbaar aan u gestuur word, want u ontvang dan van binne kennis wat u die helderste Lig sal gee, wat u sal begryp en wat u gelukkig sal maak, en u sal ook in die regte verhouding te staan kom met Jesus Christus en deur Hom ook met My, Wat My in die mens Jesus beliggaam het en die erkenning van Hom ook `n erkenning van My Self is, wat u eendag na die geluksaligheid sal lei, terug na My in u Vaderhuis. Amen

God en Jesus is één. Die menswording van God
BD 8250 - 24 Augustus 1962

Dat die geestestoestand van die mense steeds duisterder word, kom ook daarvandaan, dat hulle nie in staat is om die "eenwording" van God met Jesus te begryp nie en dat hulle derhalwe ook vir die "menswording" van God nie die korrekte begrip het nie. Hulle het deur die leerstelling van die Godheid in drie persone tot `n verkeerde denke gekom. Maar steeds moet weer gesê word, dat die ewige Godheid nie voorgestel kan word as persoon nie, dat Hy dus nie anders voor te stel is as Krag wat die hele oneindigheid vul nie. Hierdie Krag is nie te begrens nie en kan dus ook nie as "vorm" bedink word nie - maar Sy kan `n vorm heeltemal deurstraal. En die gebeurtenis van `n algehele deurstraling met goddelike Krag het by die mens Jesus plaasgevind.

Hy was vol van liefde en Liefde is die Oersubstansie van die ewige Godheid, wat onophoudelik uitgestraal word in die oneindigheid, wat alles laat ontstaan en alles bewaar. En hierdie goddelike Liefdeskrag het dus die menslike vorm Jesus deurstraal en dus manifesteer Sy Haarself in Hom. God se Oerwese kies Self `n woning in die mens Jesus en dus word God "Mens" en omdat Jesus heeltemal vervuld was met die Oersubstansie van God, word Hy "God". Want ook die menslike uiterlike omhulsel kon Self na Sy kruisdood as heeltemal vergeestelikte met God verenig, sodat Jesus dus nou `n Godheid geword het wat die mens vir homself kan voorstel, sodat die mens God nie anders kan voorstel as in Jesus nie, maar dat daar nooit van "twee persone" sprake kan wees nie .Die mens Jesus het op aarde die doel bereik, naamlik die volledige vergoddeliking, wat alle geskape wesens moet bereik. Want God wil ewebeelde skep, wie se laaste voleinding egter deur die vrye wil van die wese self bereik moet word. Die mens Jesus het nie net hierdie vergoddeliking deur `n lewe in liefde bereik nie, maar deur die verlossingswerk ook die sondeskuld van die mensdom gedelg, want Hy het `n beroep gedoen op die Krag van God se Liefde, omdat Hy andersins nie in staat sou gewees het om die ontsettende leed en die kruisdood te verdra nie, en hierdie Liefdeskrag was die oerelement van God, dus was God Self in alle volheid in die mens Jesus en het die verlossingswerk volbring.

Wanneer u mense egter van een God in drie persone spreek, is dit `n misleidende begrip, want die ewige Godheid kan nie as persoon voorgestel word nie, want Sy is slegs Liefde, en hierdie Liefde manifesteer Haarself in Jesus, en nou was die ewige goddelike Gees werksaam in Jesus en Hy is vir alle wesens slegs in Jesus voor te stel. Omdat die wesens wat eens deur God geskape was, van Hom afgeval het, omdat hulle Hom nie kon sien nie, het Hy in Jesus vir hulle tot `n sigbare God geword.

Maar Jesus is geen tweede Wese wat naas God bedink moet word nie. Hy is God, want God is Liefdeskrag, wat `n geheel vergeestelikte vorm deurstraal, wat dus slegs nog goddelike Oersubstansie was en daarom ook alleen maar te sien is vir die wesens wat self netso vergeestelik is om die geestelike te kan sien. Wanneer van die VADER, die Seun en die Heilige Gees gepraat word, is dit wel geldig as aanduiding vir die Wese van God, wanneer die VADER as Liefde, die Seun as Wysheid en die Heilige Gees as Krag, as Wil of Mag van God erken word. Want die Wese van God is Liefde, Wysheid en Mag. Maar die doel wat God Self stel met die skepping van die wesens, die vergoddeliking van hierdie wesens in vrye wil, verklaar wanneer dit bereik word - ook die menswording van God in Jesus - die sigbare Godheid in Jesus, terwyl die Godheid in drie persone glad geen korrekte verklaring, dit wil sê `n uitleg volgens die waarheid, toelaat nie. 

Die mense het vir hulleself begrippe gemaak wat die geestelike rypwording versper, omdat daar slegs één God aangeroep kan word, maar dat daar nie tot drie verskillende gode gebid mag word nie, inteendeel dat God Self gesien wil in word Jesus en dat Hy daarom alleen aanbid kan word in Jesus. En Hy eis van alle mense erkenning, omdat die erkenning van Hom eens geweier was en omdat tegelykertyd ook Sy verlossingswerk erken moet word. Want sonder Jesus Christus kan geen mens vergewing van sy oerskuld verkry nie en daarom moet die mens homself vir Hom uitspreek, hy moet glo dat God Self Homself oor die mensdom bekommer het en in Jesus die verlossingswerk volbring het. 

Amen

"God stuur Sy Seun na die aarde"

BD 8263 - 3 September 1962

Ek het My Seun na die aarde gestuur. `n Wese wat uit My ewige Oerliefde voortgekom het, Wie Sy hele Liefde op My gerig het toe `n groot leër van My oergeskape geeste van My afgeval het, Wie My as Sy VADER van ewigheid erken het; ofskoon Hy My nie kon sien nie, wou Hy My Sy oorgrote Liefde toon, deurdat Hy die ontrou geworde kinders vir My wou terugbring deur `n daad van eenmalige aard. En omdat Sy liefde Hom daartoe aangespoor het, het Ek dit toegelaat. Ek het My toestemming gegee dat die Wese na die aarde afdaal, dat Hy vanuit die ryk van die Lig, waarin Hy onmeetlik geluksalig was, Homself in `n duister gebied sal begeef, in die ryk van die gees Lucifer wat My vyandig was, wat as eerste van die gevalle wesens Sy teenpool geword het.

Ek het My Seun na die aarde gestuur, Wie Homself aangebied het om vir My Self op aarde as omhulsel te dien, omdat Ek alle gevalle wesens te hulp wou kom in hulle groot geestelike nood. Want die terugweg na My toe was vir hulle afgesny, hulle sou vir ewig op `n oneindige afstand van My af moes bly in `n toestand van eindelose kwelling en ellende. Maar almal was My skepsels wat uit My Liefde en Mag ontstaan het deur die wil van die eersgeskape Wese Lucifer, wat in die allereerste begin die grootste geluksaligheid daarin gevind het om skepsels te verwek met gebruikmaking van My Krag. Dat hierdie oergees, wat Ek as My Ewebeeld buite My geplaas het, geval het, sou Ek wel kon verhinder, maar Ek het dit nie gedoen nie, omdat Ek tog in My Liefde en Wysheid `n ontwikkelingsgang gesien het van `n volledige vergoddeliking van die gevalle wesens, met die einddoel van kindskap van God, wat egter in vrye wil bereik moes word.

Die wil van die gevalle wesens was egter deur die invloed van die aan My vyandiggesinde Gees Lucifer in so `n mate verswak dat die wesens nie in staat was om ooit vanuit die diepste diepte weer verhoog te word nie, as Ek hulle geen hulp sou verleen het nie, wat nou ook van My kant af aan die wat wil gegee was, deur die toestand van "jy moet"- dus volgens My Wil die afgelegde gang deur die materiële skepping.  

Maar ook dan was die wesens nog totaal kragteloos, omdat hulle My Liefdekrag eens afgewys het en hierdie Krag om opwaarts te gaan slegs deur die liefde kon verkry. Maar hulle het onbekwaam geword om lief te hê. In My oorgrote Erbarming het Ek wel `n liefdesvonkie in hulle gelê, op hulle laaste stadium van hulle weg van terugkeer na My toe. Tog bly die ontsaglike las van die oersonde, die opstand teen My as hulle God en VADER, in die toestand van die helderste insig op elkeen van die gevalle oergeeste druk, want hierdie las moes gedelg word volgens die wet van goddelike Geregtigheid, daar moes genoegdoening (skadeloosstelling) verskaf word, wat hierdie gevalle wesens self nooit tot stand sou kon bring nie.  

En daarom het een Oergees wat by My gebly het, Homself aangebied om die werk van boete op aarde te verrig, omdat Sy liefde vir My en vir die gevalle broeders so geweldig was, dat Hy van voornemens was om alles op Homself te neem wat die taak van die versoening in smart en lyding geverg het. Want Hy wou as "mens" oor die aarde gaan, Hy wou Homself beliggaam in die menslike omhulsel Jesus en `n lydensweg gaan wat die hoogste liefde geverg het en wat dan ook die manifestering van die ewige Godheid Self in Hom moontlik sou maak. Want Ek kon alleen maar wees waar liefde is. Ek kon Myself slegs met die liefde verbind en vir My daarom een opnamehouer kies om My intrek te neem, wat Homself geheel tot liefde sou gevorm het

Die Siel van Jesus het weliswaar die liefde vir My saamgebring na die aarde, maar die gebied wat Hy by Sy geboorte betree het, was die ryk van Lucifer en hierdie Siel was deur hom in die noute gebring. Alles wat Hom omgeef het, was deel van Lucifer en omdat Hy dit op Homself geneem het om as mens `n missie te volbring om Sy gevalle broeders te red, mog Hy ook nie die Krag van die liefde, wat Hom as "My Seun" ter beskikking gestaan het, gebruik het om Homself te verweer teen dit wat Hom bedreig het en dit van Homself af te skud nie, maar Hy moes net soos Sy medemense worstel om dit wat Hom bedreig het, te verlos deur `n lewenswandel in liefde - wat daarom nie so maklik was om te doen nie, omdat die vernietigende geestelike Hom probeer verhinder het en Sy menslike buitekant net so gereageer het op alle versoekings, dus moes Hy met Sy Siel daarteen gestry het, totdat die liefde in Hom steeds sterker begin deurbreek het en Hy daardeur ook Sy liggaamlike omhulsel vergeestelik het, dus die Lig van Sy liefde steeds helderder gestraal het en Hy dit gedoen het wat die teenstander Hom wou belet: Dat Hy `n bomenslike lyding en sterfte verdra het uit liefde, dat Hy dus die liefde geplaas het teenoor My vyand en Hom deur die liefde oorwin het - dat Hy My Geregtigheid voldoening verskaf het en die koopprys betaal het vir die siele wat die teenstander nou nie meer kon gevange hou nie.

Dus het die Liefde die werk van erbarming volbring, wat Hom heeltemal vervul het en hierdie Liefde was Ek Self. Maar "My Seun" moes deur hierdie duisternis, deur die ryk van Lucifer, heengaan en daarom Sy Lig en Sy Krag, wat Hy as nie-gevalle Oergees besit het, agterlaat. Hy moes, netsoos elke mens, in dieselfde swakheid die aardse lewe begin, want Hy moes die mense die weg toon om weer na My toe terug te kom, die weg van die liefde en die lyding, vir wie die mens Jesus sy medemense waarlik voorafgegaan het en Ek daarom in Hom My intrek kon neem, omdat Sy Siel nie deur die oersonde belas was nie en Sy liefde Hom die Krag gegee het om ook sy menslike liggaam te vergeestelik, sodat Hy dus sonder enige sonde deur die aardse lewe gegaan het. Want sonde is slegs dit wat strydig is met die liefde. En omdat Ek in die hart van elke mens `n vonkie van My goddelike Liefde gelê het, is elke mens ook in staat om die liefde te ontsteek en aan te wakker tot die hoogste gloed.  

Dus word daar niks onmoontlik van u mense verlang nie, omdat slegs die swakheid van wil u kan hinder by die werksaam wees in liefde en u te alle tye vir Jesus Christus om versterking van u wil kan vra, omdat dit een van die barmhartighede is wat Hy deur Sy dood aan die kruis vir u verwerf het. En hierdie barmhartighede van die verlossingswerk sal u mense moet gebruik, omdat Sy werk van erbarming nie tevergeefs vir u gebring was nie, omdat u in Jesus My Self sal herken, wat My intrek in Sy omhulsel geneem het, om u van u sondeskuld te verlos.

Amen

Die aanroep van die "Heilige Gees"

BD 8674 - 15 November 1963 

U, mense roep dikwels die "Heilige Gees" aan, dat hy na u toe moet kom, en u weet nie dat Hy in u is en slegs u vrye wil nodig het om Homself ook teenoor u te openbaar nie. Die Gees is een deel van My, hy is onlosmaaklik met die Vadergees verbonde, dus `n goddelike Vonk wat aan u siel toegevoeg word wanneer u self as mens op hierdie aarde beliggaam was, oftewel; Eens het u as `n uitstraling van My Liefde van My uitgegaan en dus van dieselfde Oersubstansie as Ek Self. Weliswaar het hierdie substansie homself verhard na u afval van weleer van My en so het u dooie wesens geword, wat eens vol van lewe was. Want die Krag van My Liefde het u deurstraal en hierdie Krag kan nie anders as om onophoudelik werksaam te wees nie. Omdat u nou die Krag van My Liefde afgeweer het, was u ook nie meer in staat tot enige werksaamheid nie. En in hierdie kragtelose toestand bevind u uself nog wanneer u die aarde as mens betree. 

Sodat u nou die taak wat u vir die lewe op aarde daargestel is, kan vervul, straal Ek in die hart van elke mens `n Vonk van My ewige Liefdeskrag na binne, wat dus weer `n deeltjie van My is. U word besiel met Krag wat eens as Wese uitgestraal is en dit beteken dat u lewenskrag besit, dat u aards werksaam sal kan wees en bygevolg ook u taak as mens sal kan vervul. Maar die eintlike taak is en bly u vergeesteliking, die hernieude vorming van u wese weer na sy oertoestand. En hierdie taak sal u slegs kan vervul wanneer u heeltemal tot liefde verander. En om dit te kan doen, moet daar eers weer `n vonkie Liefde in u binnegestraal word, omdat u deur u vroeëre afval van My, heeltemal sonder enige liefde was. Hierdie Liefdesvonk is dus die uitstraling van My Self, Sy is die uitstraling van My Gees in u siel, wat egter net deur u wil, mense tot lewe wek. 

U almal besit die Geestesvonk, wat `n deeltjie van Myself is. Hy hoef dus nie eers na u toe te kom nie, hy is in u, maar kan homself net openbaar, wanneer u hom deur `n lewe in liefde die moontlikheid daartoe gee, omdat hy homself nie opdring nie en u teen u wil op een of ander manier beïnvloed nie. U kan dus te alle tye die Gees in u tot lewe wek, maar word nie daartoe gedwing nie. Deur u gebed dat die Heilige Gees na u toe mag kom, bewys u u onwetendheid oor die korrekte samehang en u bewys verder dat u vir uself `n verkeerde beeld gevorm het, omdat u Hom as gevolg daarvan as persoon voorstel en Hom as Wese aanroep. Hy is egter My "Uitstraling", want Ek Self is die Heilige Gees van ewigheid en Ek is ook by elkeen wat My aanroep.

Maar nooit is die Gees wat u roep, geskei te dink van My nie en Hy sal en kan ook nie gevolg gee aan u roep nie, solank u uself nog nie tot liefde gevorm het nie, want ofskoon die Krag van My Liefde wat van My uitgaan geen beperking ken nie, kan Sy tog nooit `n geslote hart binnestraal nie, en geslote bly `n hart solank as wat sy nie gewillig is om liefde te gee nie - want die toestand van liefde is juis die daaraan toegevoegde Geestesvonkie of Liefdesvonkie uit My. Maar die bereidwilligheid om liefde te gee beweeg die gees om homself in u te openbaar, ook wanneer u hom nie ekstra roep nie. Hy is in u, maar hy sal homself solank stil hou, solank as wat u die liefde buite beskouing laat, omdat Hy self Liefde is en daarom homself maar net teenoor die liefde kan uiter. En Hy is onskeibaar met die Vadergees van ewigheid verbonde, en daarom kan 'My Gees' oftewel die goddelike Liefdesvuur, in alle volheid in u mense binnestroom en so die Geestesvonk daartoe bring om u onophoudelik innerlik te onderrig, want die goddelike Liefdeslig moet nou ook u harte verlig en dit beteken die helderste insig, dit beteken dit verkryging van kennis wat volgens die waarheid is, omdat My Gees van alles op die hoogte is en daarom slegs suiwer waarheid aan u kan oorbring.

U sal dus altyd net kan vra dat Ek Self by u aanwesig moet wees, wat egter ook vereis dat u uself tot liefde vorm, omdat die ewige Liefde andersins nie by u aanwesig kan wees nie. U sal dus slegs kan bid vir Krag om My gebooie te onderhou en dan sal u ook self bewus word van My aanwesigheid, want met elke werk van liefde trek u My na u toe, omdat Ek Self die Liefde is. En dan sal Ek ook deur My Gees werksaam wees in u, netsoos wat Ek dit beloof het.

Amen
Geloof en liefde lei tot die vereniging met God
B.D 8973 - 9 Mei 1965   

Wanneer u My eindelose Liefde vir uself voor oë hou, wat die bitterste lyding en sterwe vir u sonde op Homself geneem het om weer vir u die poort na die ligryk te open, dan sou die werk van versoening u alleen al moet aanspoor om My weer lief te hê met alle innigheid waartoe u in staat sou wees. Maar juis daaraan ontbreek dit u, u sal so 'n liefde nie meer kan opbring nie, omdat My teenstander u nog gevange hou en hy alles sal doen om u te verhinder in die werksaamheid in liefde.

Maar dat u heeltemal tot niks in staat sou wees nie, is nie die geval nie, omdat u `n klein Vonkie van My Liefde in u dra, wat u maar hoef te voed dat sy tot `n helder vlam in u sal groei. Maar wederom is u wil, wat vry is, daarvoor nodig en wat nóg deur My, nóg deur My teenstander gedwing word. En hierdie vrye wil maak alles moontlik. Hy kan die innigste band met My tot stand bring, maar hy kan homself ook heeltemal aan My teenstander oorgee - dog is net die geringste wil na My toe al voldoende, sodat Ek vir u Krag sal skenk en My eindelose Liefde voortdurend vir u sal bewys. En wanneer u nou vir My Self in Jesus aanroep vir hulp teen hom (Lucifer), sal u wil versterk word en sal u ontsnap van My teenstander, want u streef na die Lig, u leef u aardse lewe doelbewus en bereik ook die laaste doel, naamlik die vereniging met My. 

Maar wat moet u nou alles eers doen sodat u lewe nie nutteloos is nie? Vir eers sal u moet glo in `n Mag Wie u geskape het. Wanneer u hierdie Mag erken, sal dit vir u maklik wees om met Haar deur middel van gedagtes in verbinding te tree, want die geloof in My is al `n bewys dat u uself wil losmaak van u huidige heer, want hy sal probeer om elke geloof wat in u is aan die wankel te bring. Maar u het u vanself na My gekeer en Ek sal u help om die korrekte weg te gaan wat na My lei. Voor alles sal Ek u die kennis gee oor die goddelike Verlosser Jesus Christus, in Wie Ek mens geword het en sal u uitsluitsel gee oor dit wat Hy vir u beteken. En sodra u van Hom weet sodat u uself te alle tye na Hom toe sal kan wend, dat Hy en Ek één is, sal u ook u skuld aan Hom oordra wat die aanleiding was van u menswees op hierdie aarde. En dan sal dit ook vir u moontlik wees om die groot liefde te voel, wat Ek van u verlang, wat nodig is om die vereniging met My binne te kan gaan.

Dus sal u almal tot so 'n geloof kan kom in `n Wese wat bomate magtig, wys en liefdevol is. En dan sal u Haar ook kan liefhê, wanneer u die Wese as uitermate volmaak sien. Dan sal u ook weet dat u moet streef na die vereniging met hierdie Wese, dat u nog van Hom verwyder is deur die vroeë sonde van afval, dat Sy u weer wil terugwen en dring na u liefde toe wat die oersonde slegs kan ophef wanneer u aan Jesus Christus oorgegee is, wat die sondeskuld aan die kruis tot niet gemaak het. 

Slegs die liefde kan u weer na My toe terugbring, slegs liefde is nodig om weer die ligryk te kan binnegaan, slegs liefde gee u weer alle vermoëns terug wat u in die rykste mate besit en afgestaan het. Slegs liefde is die band tussen My en u, want sy is u oerelement, netsoos Ek Self die Liefde is. As u dus in My glo, dan is dit al die tot lewe gewekte Vonk wat die geloof voortbring en hy sal voortdurend meer opvlam en ten slotte lei na die vereniging. Glo daarom in My, dat Ek Is, dat Ek u geskape het netsoos alles wat u om u heen sien, en u sal nie anders kan as om u in gedagte met My te verbind nie, u sal daardeur Krag ontvang, u sal kennis kry, dit wil sê die korrekte gedagtes sal deur u stroom, so dat u uself ook in die waarheid sal bevind; want dit is die oorbring van die Krag van My Liefde dat u ook een kykie mag neem in gebiede wat tevore vir u geslote was.

Maar steeds is dit afhanklik van u graad van liefde. Laat die liefde daarom in u werksaam word, want die liefde is alles, dit gee u helderheid van denke en ook die Krag om dit uit te voer wat vir u tot heil van u siel strek. Sy sal u na Jesus Christus toe lei, en as u My nou in Jesus Christus herken het, dan sal u ook verseker die weg na die voltooiing gaan, u sal terugkeer in u Vaderhuis, waaruit u eens vrywillig heengegaan het.  

Amen
